Pwoveb 16:9 Hev
9 Lezom fe plan travay yo nan ke yo. Men, se Seye a k'ap dirije sa y'ap fé a.

Matye 26:52-54

52 Jezi di I' konsa: Mete nepe ou nan fouwo I'; paske tout moun ki sévi ak nepe, se nepe k'ap
touye yo tou. 53 Ou pa konnen mwen ta ka rele Papa m' vin ede mwen. Menm lé a, li ta voye
depase douz lame zanj ban mwen. 54 Men lé sa a, ki jan sa ki ekri nan Liv la ta ka rive vre?
Paske Liv la di: Se konsa pou sa pase.

Travay 13:32-34

32 Nou menm, nou vin fé nou konnen bon nouvel sa a isit la. Bagay Bondye te pwomet zanset
nou yo, 33 li fe I' pou nou ki pitit pitit yo: li fe Jezi leve soti vivan nan lanmo, dapre sa ki ekri nan
Som de a: Ou se pitit mwen. Depi jodi a se mwen ki papa ou.

34 Bondye te fé konnen li t'ap fe I' soti vivan nan lanmo pou I' pa t' janm tounen pouriti anko.
Se sa l' te fe konnen, le I' te di: M'a ba ou tout benediksyon mwen te pwomet David yo, ou mét
konte sou yo.

Pwoveb 2:20
Se poutet sa, swiv egzanp moun debyen. Mache pye pou pye deye moun ki pa fe chemen
kwochi.

Pwoveb 20:24
9 Se Seye a ki louvri chemen devan nou. Ki jan lezom ka rive konprann lavi?

1 Pie 2:20-22

20 Ki lwanj ki gen nan sa si nou sipote lé y'ap maltrete nou pou sa nou fe ki mal? Men, si leé nou
fe byen, nou sipote tou sa y'ap fé nou soufri poutéet byen nou fé a, sa se yon béel bagay devan
Bondye. 21 Se pou sa menm Bondye te rele nou, paske Kris la te soufri pou nou. Li kite yon
egzanp pou nou swiv pye pou pye. 22 Li pa t' janm fé ankenn peche. Ankenn manti pa t' janm
soti nan bouch li.



